
MBB adalah manfaat yang tidak boleh
ditukarkan kepada wang.

“Maksud tidak boleh ditukarkan kepada wang adalah apabila
manfaat itu diberikan kepada pekerja, ianya tidak boleh dijual, 

diserah hak, atau ditukarkan dengan wang tunai sama ada
disebabkan kontrak penggajian yang ditandatangani atau kerana

jenis manfaat yang disediakan itu sendiri”

1Kaedah formula

2Kaedah Nilai Ditetapkan

Subseksyen 32 (1) ACP 1967 memperuntukkan nilai MBB diambil kira sebagai

pendapatan kasar penggajian pekerja adalah suatu amaun yang berpatutan dan

munasabah dengan mengikut keadaannya. Penentuan nilai MBB menggunakan 2 kaedah

Dibawah kaedah formula, setiap manfaat yang disediakan untuk

pekerja dikira mengikut formula berikut:

Kos aset yang diperuntukkan sebagai manfaat/ kemudahan = Nilai manfaat setahun
Purata jangka hayat aset yang ditetapkan

*Kos disini bermaksud kos sebenar yang dilakukan oleh majikan

Nilai MBB berdasarkan kaedah formula yang disediakan kepada pekerja
oleh majikan boleh dikurangkan jika MBB itu :-

a) Disediakan bagi tempoh kurang dari setahun, atau/dan

b) Dikongsi dengan pekerja lain, atau/dan

c) Digunakan bagi tujuan perniagaan majikan.

Pekerja A diberi kemudahan peti sejuk. Kos peti sejuk tersebut
adalah RM 2,000.00 dan purata jangka hayatnya yang ditetapkan
ialah 10 tahun.

Nilai MBB peti sejuk berdasarkan kaedah formula:

RM 2,000.00 = RM 200.00

10 Tahun

Amaun RM 200.00 ini hendaklah diambil kira sebagai sebahagian
daripada pendapatan kasar punca penggajian Pekerja A dan amaun
ini hendaklah dilaporkan oleh majikan dalam Borang CP8A (EA) /
CP8C (EC) pekerja itu.

1. Kaedah nilai ditetapkan boleh digunakan sebagai alternatif bagi
menentukan nilai MBB yang disediakan oleh majikan kepada
pekerjanya.

2. Nilai MBB berdasarkan kaedah nilai yang ditetapkan yang disediakan
kepada pekerja oleh majikannya boleh dikurangkan jika MBB itu:-

a) Disediakan bagi tempoh kurang dari setahun, atau/dan

b) Dikongsi oleh pekerja lain

Tidak kira kaedah mana yang digunakan dalam
menentukan nilai manfaat yang disediakan, asas
untuk mengira manfaat (sama ada kaedah
formula atau kaedah nilai yang ditetapkan) 
mestilah digunakan secara konsisten sepanjang
tempoh peruntukan manfaat tersebut untuk
setiap unit aset. 

1. Kereta dan manfaat lain yang berkaitan dengannya:

- Dimana kereta disediakan, manfaat yang akan dicukaikan adalah kegunaan untuk
peribadi serta petrol yang diperuntukkan. Sebuah kereta yang disediakan kepada
pekerja dianggap digunakan secara peribadi sekiranya:

a) Digunakan untuk perjalanan dari rumah ke pejabat dan sebaliknya; dan

b) Disimpan dirumah pekerja dimana ia boleh digunakan oleh pekerja atau
keluarga pada bila-bila masa.

*Walau bagaimanapun, tol yang dibayar oleh majikan dianggap termasuk dalam
nilai MBB bagi kereta. Kos penyelengaraan seperti servis, pembaikan, cukai jalan, 
dan premium insurans tidak dianggap sebagai sebahagian daripada manfaat
pekerja. 

Pengiraan MBB bagi kereta mestilah berasaskan kaedah formula. Dibawah kaedah
ini kaedah pengurangan sebanyak 20% diberikan, yang dianggap sebagai nilai
kereta pada masa ia dipulangkan kepada majikan oleh pekerja.

Kaedah Formula : _________Kos Kereta ___________ x 80% = Nilai manfaat

8 (Purata Jangka Hayat Ditetapkan)

Walau bagaimanapun, kaedah nilai ditetapkan boleh diguna pakai. Dibawah
kaedah nilai yang ditetapkan, penilaian manfaat akan berasaskan kos kereta
semasa kereta tersebut baharu. Layanan ini juga terpakai bagi:

a) Kereta terpakai, dan

b) Kereta pajak / sewa

Pekerja B diperuntukkan dengan sebuah kereta Honda City Baharu.
Manfaat tersebut diperuntukkan kepadanya sepanjang tahun 2018.
Kos kereta tersebut ialah RM 81,000.00.

Nilai MBB berdasarkan kaedah formula:

RM 81,000.00 x 80 % = RM 8,100.00

8 Tahun

Dengan contoh yang sama, Nilai MBB bagi kereta berdasarkan nilai
kaedah yang ditetapkan, nilai yang boleh dicukaikan sebagai
sebahagian pendapatan kasar penggajian Pekerja B untuk tahun
taksiran 2018 adalah RM 3,600.00

Dimana pekerja menikmati manfaat kereta dengan petrol percuma, nilai MBB bagi
petrol akan diambil kira sebagai sebahagian daripada pendapatan kasar punca
penggajian bergantung kepada kaedah yang digunakan untuk menilai MBB bagi
kereta tersebut. Manfaat petrol percuma yang perlu dilaporkan adalah :

a) Nilai sebenar amaun perbelanjaan petrol yang dibelanjakan oleh majikan.

b) Nilai yang ditetapkan

Di mana kereta tidak diperuntukkan sepanjang tahun kalendar, nilainya hendaklah
dilaraskan dengan sewajarnya berdasarkan bulan atau hari mengikut tempoh yang
diperuntukkan.

Petrol diperuntukkan tanpa kereta.

Manfaat yang dicukaikan ialah jumlah nilai sebenar petrol yang diperuntukkan
kepada pekerja.

Pemandu diperuntukkan.

Dimana pemandu diperuntukkan, nilai manfaat yang diambil kira sebagai
pendapatan kasar penggajian ialah pada kadar RM 600.00 sebulan. Dalam kes
dimana pemandudiperuntukkan bukan khusus untuk mana-mana pekerja tertentu
tetapi pemandu tersebut adalah dari sekumpulan pemandu “pool” yang
diperuntukkan oleh majikan bagi tujuan perniagaan, tiada nilai manfaat akan
dikenakan kepada pekerja tersebut.

Kelengkapan rumah, perkakas dan perlengkapan.

1. Kaedah formula digunakan untuk menentu nilai MBB berkaitan kelengkapan
rumah, perkakas dan perlengkapan yang diperuntukkan kepada pekerja oleh
majikan. Sebagai satu konsesi, kaedah nilai yang ditetapkan boleh diguna pakai.
Jika perkiraan nilai MBB berasaskan nilai yang ditetapkan, tiada potongan yang
akan diberikan terhadap mana-mana perbelanjaan yang dibuat oleh pekerja.

2. Nilai manfaat boleh dilaraskan dengan merujuk kepada sama ada salah satu atau
semua jenis kelengkapan yang diperuntukkan.

3. Nilai manfaat boleh juga dilaraskan dengan merujuk kepada tempoh kemudahan
tersebut.

4. Pelarasan juga boleh dibuat ke atas nilai MBB jika kelengkapan/perkakas/
perlengkapan dikongsi bersama pekerja lain.

5. Kipas angin dan pemanas air tidak boleh diambil kira kerana kelengkapan
tersebut dianggap sebagai sebahagian daripada premis kediaman.

Cukai Output (CO) yang dikenakan ke atas MBB yang
ditanggung oleh majikan.
-Subseksyen 13(1A) ACP menjelaskan layanan cukai atas cukai barangan dan
perkhidmatan (GST) melibatkan MBB, perkuisit dan nilai tempat kediaman. GST yang
sepatutnya ditanggung oleh pekerja kerana menerima manfaat berupa barangan
(MBB), tetapi ditanggung oleh majikan menjadi sebahagian daripada manfaat
berkenaan.

Layanan cukai ini berkuatkuasa mulai tahun taksiran 2015. Walau bagaimanapun GST
telah dimansuhkan pada 1 Jun 2018.

Manfaat atau pemberian sdan bil bulanan telefon talian tetap,
telefon bimbit, alat kelui, pembantu digital peribadi (PDA) dan
langganan jalur lebar.
1. Manfaat atau pemberian telefon talian tetap, telefon bimbit, alat keluli dan PDA.

i) Manfaat yang diterima yang didaftarkan atas nama majikan untuk
kegunaan peribadi adalah MBB yang merupakan pendapatan kasar
daripada penggajian pekerja.

ii) Pengiraan manfaat mestilah berasaskan formula.

Bil bulanan telefon talian tetap, telefon bimbit, alat
kelui, PDA dan langganan jalur lebar.

a) Manfaat yang diterima oleh pekerja dalam bentuk bayaran bil bulanan
telefon talian tetap, telefon bimbit, alat kelui, PDA, atau langganan jalur
lebar, dimana:

i) Majikan yang melanggan kemudahan-kemudahan ini.

ii) Bil-bil bagi kemudahan tersebut adalah dibawah nama majikan, dan

iii) Pekerja hanya menikmati manfaat tersebut apabila
diperuntukkan kepadanya oleh majikan yang melanggan.

Amaun manfaat tersebut adalah MBB yang merupakan pendapatan kasar kerana
manfaat-manfaat tersebut tidak boleh ditukar dengan wang walaupon ianya
mempunyai nilai wang. Manfaat ini dikenakan cukai berdasarkan nilai sebenar
bayaran bil bulanan tersebut.

Aset-asset lain.
- Aset-asset lain yang disediakan kepada pekerja untuk keraian, rekreasi, atau
untuk tujuan lain seperti piano, organ, televisyen, set stereo, kolam renang dan
lain-lain akan dikira sebagai manfaat tambahandan mesti dicukai secara berasingan
berasaskan formula.

Manfaat-manfaat lain yang tidak disenaraikan hendaklah

dinilaikan mengikut kaedah formula:

Kos aset yang diperuntukkan sebagai manfaat/ kemudahan = Nilai manfaat setahun
Purata jangka hayat aset yang ditetapkan

MBB yang dikecualikan cukai atau dianggap tidak dikenakan cukai:

1. Manfaat pergigian

2. Manfaat penjagaan anak.

3. Makanan dan minuman disediakan percuma.

4. Pengangkutan percuma dari perhentian tertentu atau rumah ke tempat kerja.

5. Premium insurans pekerja yang wajib dibayar untuk pekerja-pekerja asing sebagai gentian sumbangan PERKESO.

6. Premium insurans kelompok pekerja.

7. Manfaat terdiri daripada:

I) Tambang percutian dalam Malaysia (tidak melebihi 3 kali dalam tahun calendar)

ii) Tambang percutian ke Luar Negara (tidak melebih sekali dengan terhad kepada RM 3,000)

8. Manfaat yang digunakan oleh pekerja semata-mata untuk menjalankan tugasnya.

9. Harga diskaun bagi produk-produk perniagan majikan yang boleh digunakan.

10. Kemudahan dan bil bulanan telefn talian tetap, telefon bimbit, alat kelui dan langganan jalur lebar.

11. Perubatan moden, tradisional, dan maternity.

12. Kemudahan petrol percuma.

Majikan dikehendaki melaporkan dalam Penyata Tahunan
Saraan Pekerja (Borang EA/Borang EC) dan Borang E untuk
Majikan.

Subseksyen 83(1) Akta Cukai Pendapatan 1967

Majikan dikehendaki menyimpan rekod dan resit berhubung
dengan segala tuntutan bagi perbelanjaan yang dilakukan
ke atas pekerja.

Seksyen 82 Akta Cukai Pendapatan 1967

Majikan bertanggungjawab untuk menyediakan senarai
MBB yang diterima dan dikecualikan cukai oleh setiap
pekerja dalam Penyata Gaji Pekerja masing-masing bagi
setiap tahun taksiran



Pekerja dikehendaki melaporkan dalam Borang Nyata, BE, M
atau B bagi semua balasan yang diterima termasuk semua
MBB yang diterima daripada Majikan atau pihak ketiga.

Subseksyen 77(1) Akta Cukai Pendapatan 1967

Pekerja dikehendaki menyimpan dokumen berhubung
dengan segala penerimaan berkaitan. Dan dokumen
hendaklah disimpan selama 7 tahun.

Seksyen 82A Akta Cukai Pendapatan 1967

Untuk rujukan lanjut sila rujuk
Ketetapan Umum Bil. 11/2019 bagi
Manfaat Berupa Barangan (MBB)

TINDAKAN SEKIRANYA ANDA DIKENAKAN SEKATAN 

PERJALANAN 

Hubungi LHDNM untuk

bantuan semakan jumlah

tunggakan cukai

Buat bayaran cukai tunggakan

yang sepatutnya

Kemukakan bukti pembayaran

kepada cawangan LHDNM 

yang mengendalikan fail cukai

anda

BNCP boleh dihantar melalui internet (e-Filing) www.hasil.gov.my
atau secara manual (borang)

Selain
Perniagaan

Borang

BE

30 April

Perniagaan

Borang

B

30 Jun

Syarikat

Borang

C

7 bulan dari
penutupan

akaun

PENDAPATAN

Borang

yang 

digunakan

Tarikh 

Akhir

PENALTI akan DIKENAKAN bergantung kepada :

Tempoh selepas tarikh yang ditetapkan/lanjutan masa 
yang dibenarkan

PENALTI akan DIKIRA: 

Dikira atas jumlah cukai dikenakan

Melebihi 24 bulan

45%

Melebihi 12 bulan
hingga 24 bulan

30%

Sehingga 12 
bulan

15%

KENAIKAN akan DIKENAKAN bergantung

kepada tempoh selepas tarikh yang 

ditetapkan/lanjutan masa yang dibenarkan:

10% kenaikan

daripada cukai

yang kena bayar, 

dan 

Jika anda menghadapi masalah
berkenaan e-Filing, sila:

Hubungi talian utama:

03-8911 1000 (HASIL CARE LINE)

03-8751 1000 (HASIL RECOVERY CALL CENTRE)

Hadir ke Cawangan LHDNM yang berhampiran

03-8911 1000
Hasil Care Line

03-8751 1000
Hasil Recovery Call 

Centre

